
Adresse 
:
Postboks 246, 6821 Sandane

Telefon:

57 87 05 00

E-post: 

post@bre.no

Heimeside: 
www.bre.no


Fjellsportkurs

Hurrungane og Smørstabbreen

Her kjem den info du treng før kurset tek til. Dersom det likevel er spørsmål så er det berre å ta kontakt. På dagtid er vi ofte på breen, så viss du ringer då så må du legge igjen melding på svararen. Viss du tek kontakt på e-post så må du rekne med 2-3 dagar før vi svarar. 

Oppmøte er klokka 1900. Viss du kjem med buss så kan vi organisere henting i forkant av kurset. Har du bil, men problem med å finne fram så er det berre å ta kontakt. Leiren vår er like ved Fantesteinen, høgaste punktet på Sognefjellsvegen og mellom Sognefjellshytta og Krossbu. Frå parkeringsplassen er det om lag 500 meter å gå langs stien i retning breen. Teltleiren vår ligg ved østenden av Tussevatn  (kartref 478256). Dei fyrste dagane vil kurset gå føre seg på Smørstabbreen. Seinare vil kurset bruke flytte seg til Hurrungane. Om vi vert liggande eller flyttar leiren avgjer kursleiar. 

Mat for veka tek deltakarane med sjølve. Frukost et vi i leiren, mens det vanlegvis blir to lunsjar på breen eller i fjellet. Brødmat er greitt på tur samen med noko varmt på termosen. Middag pleier vi å starte med rett etter vi kjem tilbake til leiren. Brød kan kjøpast på Sognefjellshytta ein gong i løpet av kurset (fellesbestilling). Det blir ikkje høve til å kjøpe anna mat undervegs i kurset. Kjøt kan oppbevarast i lufttomme og vasstette poser som leggast under steinar i vatnet. Husk å legge alle steinane tilbake på plass etter bruk (sporlaus ferdsel). Kjøtet vil halde seg betre dersom det steikast og krydrast på førehand.

Kurset dag for dag 
Måndag : Vi møtest kl 1900 og tek ei presentasjonsrunde. Deretter ser vi på utstyr og øver på knutar. Instruktørane vil også fortelle om opplegget og kva vi skal gå gjennom neste dag.  

Tysdag : Denne dagen vert vi i brefallet Bøverbreen, ein del av Smørstabbreen. Vi øver oss på innknyting i taulag, gangteknikkar med og utan tau og sikring av taulaget. Deltakarane får sjølve leie taulaget og plassere sikringane. På slutten av dagen lagar vi ein standplass og klatrar litt på topptau. Om kvelden pratar vi litt om korleis vi lagar standplass på fjell, og korleis vi skal gjennomføre kameratredning på snø. 

Onsdag : Også denne dagen vert i Bøverbreen. No skal vi øve på sikring i overgangen mellom snø og is og gå gjennom eit par kameratredningar på snø. Om kvelden førbur vi klatredelen av kurset.

Torsdag : Denne dagen brukar vi i eit klatrefelt. Vi reiser enten til Tronoberget i Lom eller til Turtagrø, avhengig av kva veret tillet. Vi byrjar med å klatre på topptau for å lære å bruke utstyret, øve bevegelsesteknikk og sikringsteknikk. Vi øver også på taulagsrutiner, standplassrutiner og kommunikasjon .Til slutt er vi innom rappell. Om kvelden er vi innom turplanlegging, alpine farer, graderingssystemet og om kommunikasjon mellom klatrarar

Fredag : Vi planlegg ein klatretur til Saksa via Bjørnebreen (2189 moh) slik at vi får kombinert brevandring og klatring, eller til Store Skagastølstind  (2405 moh). Eit anna alternativ kan også være Store Austabotntind (2204 moh). Ønske frå deltakarane, samt ver og forhold i fjellet vil avgjere valet. 

Laurdag : Denne dagen kan vi ta den toppen vi ikkje rekk fredagen eller vi kan øve ta ein dag i klatrefelt. Viss vi fer i klatrefelt kan vi ta opp tema som plassering av sikringsmidler, bygge standplassar med rapell frå den, grunnleggande teknikkar for kameratredning, klemknutegang og avbinding/frigjering av taubrems. De kan også få prøve å sette sikringar på led, under vegleiing frå instruktør (i eige tau ved sidan av). Teorien i dag blir om den organiserte redningstenesta og om relevant førstehjelp ved fjellsportulykker.

Søndag : Vi pakkar og reiser heim på føremiddagen. 

Kursopplegget kan variere utover det som er skissert her. Kursleiar kan byte om på emna, blant anna dersom veret varierer, men dette er i grove trekk det som kjem til å bli gjennomgått på kurset. 

Av personleg utstyr må du minst ha med deg følgjande til kursveka:

Vindtett jakke og bukse

Regnklede

Solide fjellsko 

Ullundertøy

Varm genser e.l.

Lue og vottar

Solbriller og solkrem med høg faktor

Dagstursekk, anbefalast minst 40 l.

Telt

Kokeutstyr

Sovepose og liggeunderlag

Svasko

Mat og drikke for alle dagane

Leige av alt nødvendig klatre- og breutstyr er inkludert i kursavgifta (unntatt svasko som du må ha med). Men har du eige utstyr så ta gjerne dette med, det er alltid best å bruke og bli kjent med eige utstyr.

Deltakarane vil få utdelt boka ”Klatring – håndbok i Fjellsport” av Jon Gangdal ved kursstart. Skaff deg gjerne ’Breboka’ på eigen hand.

Når du veit korleis du reiser til kurset må du gå inn på www.bre.no og velge menypunktet ’registreringsskjema’ (direkte adresse er www.bre.no/registrering.html). Dette skjemaet må fyllast ut slik at vi veit når du kjem og om du må hentast. Før også opp viss du tek med noko klatreutstyr og breutstyr sjølv.

Betalinga av kurset må skje snarast råd og innan fristen. Vil du ha lenger frist for betalinga så ta kontakt før betalingsfristen går ut så blir vi enige om det. Viss vi ikkje høyrer noko anna så kjem det ei purring ved manglande betaling. 

Vær venleg å oppgje fakturanummeret ved betaling så vert det enklare for oss å registrere betalinga.

Viss du likevel ikkje vil være med så vil du få tilbake alt du har betalt berre du seier frå minst 14 dagar før kurset. Avmelding seinare vil føre til at vi beheld kr 500,- med mindre du har legeerklæring. 

